
‘la hope te Toohitu i te ha'amaubhia, ‘ua
faurori te Fare Vana'a ‘ia au i te tapura
‘ohipa i ‘Opuahia.

Te mana'oc matamua i ferurihia, ‘0 te
papa’ira’a a i te ho'@ papareo. E rave rahi
ho'i ta'ata ‘o tei parau &, ‘aita e ara-
ta'ira’a papa to te reo Tahiti, ‘e te
mau ture i tu’'uhia mai e te mau
tupuna, ‘ua aramoina-roa-hia ia e
te feia ‘api.'Ua plpuhia taua tuha'a
‘ohipa ra i te Tomite Reo. Nana i
papa’i i te mau pene o tei tu'uhia
atu i mua i te ‘apo’ora’a mero hope
no te ha'amanara’a. E ti'a ‘ia parau-
hia &, ‘ua tuatapapa maite te mau
Vana'a i taua papareo ra ma te
fa'a'ohipa i te Pipiria a Noti (Nott).

‘la hope te tuatapapa-ra'a a te Tomite o
te reo,‘ua‘operehia te tahi mau parau‘@ ua
tai'o fa'ahou te Tomite reo e toru a'e taime.
| muri mai, ‘ua nene’ihia taua puta ra, i te
matahiti 1986. ‘Ua pau ia ‘ahuru matahiti
no te papa’ira’a i na ‘api parau e 434.

‘A rave noa ai te Fare Vana'a i taua tapura
‘ohipa ra, té tae ato'a mai ra te anira’a nd
te tauturu i te ha'api‘ira’a i te reo Tahiti i
roto i te mau fare ha'api‘ira’a. | tupu ai teie
rave-amui-ra'a e te PihaToro'a a te Hau
no te Ha'api‘ira’a, no te papa‘ira‘a i te tahi
mau puta na te mau tamari'i ha'api‘i ‘e na
te mau ‘orometua ha'api'i : « Ta'u puta reo
Tahiti » n6 te mau piha tuatahi CM1 - CM2
‘e « Hei pua ri'i », niumera 1 ‘e te 2, no te
mau piha tuarua.

E rave rahi ato'a o te mau piha toro'a a te
Hau ‘o tei titau i te Fare Vana'a ‘ia ‘Iriti ‘oia
i te mau ta'o no rapae mai na roto i te
reo Tahiti, ‘ia nehenehe ratou e tdreia na

roto i te reo Tahiti. E mau ta'o ‘api tei ‘ore

a i ‘ritihia i roto i t6 tatou reo. ‘la hope te
fa'anahora’a, ‘ua neneihia te ho'@ puta
« pu’e ta'o N6 te mau ta'o anoha'a ».

| muri i te papareo, ‘ua fa'anaho mai te
Fare Vana'a i te papa’ira'a i te ho'é Fa'atoro
Parau Reo Tahiti / Reo Farani. | reira ato'a,
‘ua pau 10 matahiti no te ‘iritra’a i taua
puta ra ‘o tei neneihia i te matahiti 1999.
NoO te ‘ana’anatae o te ta'ata, ‘ua tapitihia
te neneira‘a, ‘o tei pau ‘oi'oi ato’a i te ho'o.

| muri mai i te reira tuha'a ‘ohipa, ‘ua
ha’amata te Fare Vana'a i te ‘iriti i te Fa'ato-
ro Parau Reo Farani / Reo Tahiti. E ‘ohipa
ta'a-'@ roa ra teie no te mea, e rave rahi
mau ta'o no roto mai i te reo Farani ‘aita e
td'atira'airoto i te reo Tahiti. E mea titauhia
Ta ‘ia hamanihia te mau ta'o ‘api ‘aore ra‘ia
fa’atanotanohia te aura‘a i te tahi mau ta'o
e vai ra i roto i te reo Tahiti. E mea faufa'a
mau teie ‘ohipa no te mea té hina‘aro ra te
Fare Vana'a‘ia nehenehe te ta’ata ‘ia fa’ahi-
ti i to ratou mana'o ma te papu na roto i te
reo Tahiti o ta ratou ho'i i mataro na roto i
te reo Farani.

| te matahiti 2017, ‘'ua nenei te Fare Vana'a
i te piti o te Fa'atoro Parau Reo Tahiti/Reo
Farani tei hau atu i te hope ‘ia fa'aauhia i td
te matahiti 1999.

| muri noa mai, ‘ua tu’uhia te ho'é tiha'a
o na Fa'atoro Parau ra i ni‘a i te tahua na-
tira'a ta te Fare Vana'a i fa'atupu. Teie te
réni o taua tahuara:
https://www.farevanaa.pf/



